
GOUVÈNÈ CUOMO ANONSE KONPAYI AMERIKEN GYPSUM AP ELAJI NAN KONTE GENESEE  

 

Apre li fin eksplore opsyon andeyò eta, konpayi a pral envesti $19 milyon dola nan yon etablisman ki 

genyen santan nan Oakfield ki garanti plis pase 100 djòb 

 

Gouvènè Andrew M. Cuomo jodia te anonse ke Konpayi Etazini Gypsum, yon filyal antrepriz ki fabrike 

pwodui konstriksyon antrepriz premye plan USG Corporation (NYSE: USG),pral fè envestisman kapital 

enpòtan pou amelyore operasyon izin papye l nan konte Genesee. USG te genyen operayson nan 

Oakfield depi 1902 e, apre li te eksplore opsyon l nan izin papye li posede nan tout peyi a, li te deside 

pou envesti nan modènizasyon machin ak amelyorasyon sèvis piblik nan Oakfield, asire avni izin papye a 

ak kenbe 98 djòb anplis de 12 nouvo pozisyon li pral kreye. 

 

“Desizyon USG pou ranfòse operasyon l nan lwès New York se yon lòt egzanp ke ekonomi nan Nò a ap 

retounen,” Gouvènè Cuomo te deklare. “Nan sipòte agrandisman sa, nap garanti ak kreye plis pase 100 

djòb nan rejyon an epi ouvri wout pou kontinye kwasans pa yon anplwayè ki gen plis pase yon syèk 

istwa nan Konte Genesee. Administrasyon nou an angaje pou sipòte endistri manifakti ki se motè santral 

ekonomi nan pati nò a.”  

 

“Nou rekonesan ke Eta New York avèk patnè devlopman ekonomik li yo pou efò konjige yo pou kreye 

yon pake rekonpans finansye kap rann li posib pou USG re-envesti nan izin papye Oakfield nou an,” te 

deklare Prezidan USG ak CEP James S. Metcalf. “Nap rete tann pou n kontinye istwa long nou an nan 

kominote a, sa ki te bay yon mendèv ekselan pou operasyon nou yo pou plis pase 100 ane.” 

 

Etablisman Oakfield yon fwa te fè USG SHEETROCK® Mak pano USG men operasyon sa te fèmen nan 

2001. Izin lan kounye a fè papye pou “pati dèyè” pano - pano a gen yon pati devan avèk yon papye blan 

ak yon pati dèyè avèk papye mawon. Etablisman Oakfield la te yon reyèl risk pou fèmti kòm lòt izin USG 

posede yo gen kapasite pou pwodui toulède kalite papye yo. 

 

USG te kalifye pou resevwa apeprè $665.000 milyon dola nan kredi fiskal eta a bay nan Pwogram 

Excelsior Jobs ak yon sibvansyon kapital $400,000 ki soti nan eta anretou pou $19 milyon dola li 

pwopoze nan envestisman ak angajman pou kreye travay. Konpayi an te egalman resevwa yon $180,000 

Sibvansyon Blok Devlopman Kominotè [Community Development Block Grant (CDBG)] nan Eta New York 

Homes and Community Renewal e li aktyèlman aplike pou yon sibvansyon nan Rezo Nasyonal pou ede 

avèk mizajou enfrastrikti elektrik. 

 

Izin papye Oakfield la ale jiska 250 tònn dechè ansyen jounal, fè l vini yon gwo resiklaj nan Eta New York.  

 

“Envestisman USG nan Konte Genesee voye yon mesaj fò ke New York konpetitif e li kapab kenbe kalite 

biznis ki rann eta sa solid,” te deklare Prezidan ESD, PDG & Komisyonè Kenneth Adams. “Mwen kontan 

ke ESD te fè patenarya avèk lòt kòlèg ajans eta, ansanm avèk Rezo Nasyonal, pou ankouraje fabrikan sa a 

pou amelyore opersyon l nan Empire State.” 

 

Komisyonè /PDG New York State Homes and Community Renewal, Darryl C. Towns te deklare, “Gouvènè 

Cuomo te chaje ajans eta yo pou travay ansanm nan pi bon strateji ki pral ede kominote yo kreye travay. 

Nou fyè pou travay avèk patnè nou yo nan ESD pou pote resous CDBG pou kalite pwojè devlopman ki 

enpòtan konsa pou Konte Genesee ak tout pati lwès New York.” 

 

Egzekitif Rejyonal Rezo Nasyonal Dennis Elsenbeck te deklare, “Pwogram Sibvansyon Rekonpans Kapital 

Envestisman nou an te kreye pou ede konpayi yo kap chèche grandi ak devlope. Nou kontan pou n 

travay avèk USG sou yon aplikasyon ki kapab pote jiska $250,000 pou ede avèk mizajou nesesè ak 

ekspansyon pou sistèm elektrik yo a satisfè bezwen yo jodia ak demen.” 

 

Senatè Michael Ranzenhofer te deklare, “Mwen aplodi desizyon USG pou re-envesti nan etablisman li 

nan Oakfield. Plan konpayi an pou envesti $19 milyon dola ansanm avèk 100- djòb, demontre anplis ke 

ekonomi Konte Genesee kontinye vin pi briyan ak eklatan.” 

 

Manm asanble Steve Hawley te deklare, “Youn nan pi gwo priyorite m antanke manm asanble se pou 

ede kreye yon anviwonman ki ankouraje kwasans travay pou fanmi nou yo la nan lwès New York. 

Konpayi Etazini Gypsum te yon pati enpòtan nan ekonomi pati lwès New York, e kounye a avèk 

envestisman sibstansyèl yo fè konnen entansyon yo pou rete la pou lontan. Mwen remèsye Konpayi 

Etazini Gypsum pou patenarya yo avèk kominote nou an e map rete tann avni yo la.” 

 

Prezidan Lejislatif Konte Genesee Raymond Cianfrini te deklare, “Mwen kontan ke USG ak envestisman 

eta nan izin Oakfield, sa ki jenere nouvo travay ak bay kontinwite pou anplwaye aktyèl li yo. USG ak izini 

papye te yon pati entegral kominote a pou plis pase 100 ane, e mwen rekonesan ke Gouvènè a te 

rekonèt bezwen ki nan kominote nou an pou asire vyabilite izin lan pou anpil lòt ane.” 

